
REPUBLIKA E KOSOVËS                                                  KOMUNA E LIPJANIT 

REPUBLIKA KOSOVA                                                       OPŠTINA LIPLJAN 

REPUBLIC OF KOSOVO                                                    MUNICIPALITY OF LIPJAN

______________________________________________________________________________
E K S T R A K T


Nga procesverbali i mbledhjes së  25-të të Kuvendit të Komunës së Lipjanit mbajtur me 23. 03. 2012 në sallën e Kuvendit me fillim në ora 1000 


Në mbledhje prezentuan:

1. Lulzim Rrustemi,      Kryesues 

2. Fitim Selimi,             anëtar

3. Heset Sahiti,            anëtar 

4. Enver Kozhani,        anëtar 

5. Hajrije Salihu,          anëtar

6. Bahtir Bahtiri,           anëtar

7. Idriz Krasniqi,           anëtar 

8. Makfire Ilazi,             anëtar 

9. Ilir Tasholli,               anëtar

10. Blerim Limani,           anëtar 

11. Ajshe Olluri,              anëtar 

12. Sebahate Qeriqi,       anëtar 

13. Sefer Tasholli,           anëtar 

14. Muhamet Shabani,    anëtar 

15. Naser Sopjani,           anëtar 

16. Ragip Mehmeti,         anëtar 

17. Mevlide Dulahu,         anëtar 

18. Ramadan Grajqevci,  anëtar 

19. Faik Lekaj,                  anëtar 

20. Burbuqe Fazliu,          anëtar 

21. Vlora Limani,              anëtar

22. Alban Asllani,             anëtar 

23. Blerim Gashi,              anëtar

24. Albulena Gashi,          anëtar

25. Lumturije Bytyqi,         anëtar

26. Mevlide Shamolli,       anëtar

27. Feti Krasniqi,               anëtar 

28. Sylejmon Reçica,        anëtar 

29. Jalldyze Gashi,            anëtar 

30. Rizah Qeriqi,               anëtar 

31. Zyfer Aliu,                    anëtar 

Të tjerë prezent 
1. Banush Bytyqi, Nënkryetar i Komunës 
2. Petrit Kelmendi, Drejtor i DBF

3. Mendim Luma, Drejtor i DEZH

4. Armend Agushi, Drejtor i BPZHR

5. Sefer Krasniqi, Drejtor i Administratës
6. Halit Gashi, Drejtor i GJ.K. 

7. Ragip Zejnullahu, Drejtor i DP

8. Haqif Drenica, Drejtor i DMSH

9. Avni Limani, Drejtor i DSHP

10. Fitim Mëziu, Drejtor i DSHMS

11. Ahmet Maksuti, zyra ligjore 
12. Hasan Luma, Zyra për informim 

13. Kimete Jashanica, përfaqësuese e OSBE-së 

14. Përfaqësuesit e KFOR-it 

15. Bekim Krasniqi, OJQ”YAHR” 

16. Përfaqësuesit e medijave 

17. Përfaqësuesit e TV Lirisë 

18. Haki Avdiu, Opërator për zërim dhe inqizim të mbledhjes 
19. Numër i konsideruar të qytetarëve 


Proqesverbalin nga kjo mbledhje e mbajti Sami Murati. 

Kryesues i Kuvendit z. Lulzim Rrustemi pas konstatimit se në mbledhje prezentojn shumica e anëtarë 28 nga gjithësejt 31 hapi mbledhjen duke përshëndetur pranishmit. 
Pastaj tha se rendin e ditës e keni marrë a ka dikush vërejtje apo plotësime. 

Me që askush nuk  u lajmërua për fjalë përkatësisht nuk pati vërejtje as plotësime,  Kryesuesi vuri në votim rendin e ditës dhe pas votimit konstatoi se Kuvendi me shumicën e votave aprovoi këtë:
REND DITE

1. Aprovimi i ekstraktit nga mbledhja e 24-të e KK-së

2. Raporti i Buxhetit dhe i shpenzimeve të Komunës së Lipjanit për vitin 2011 dhe 

3. Raporti mbi masat mobilizuese pas gjendjes emërgjente dhe të jashtëzakonshme prej datës 25. 01. 2012 deri me 14. 02. 2012. 

Pastaj u kalua në punë sipas pikës së parë.
I

Aprovimi i ekstraktit nga mbledhja e 24-të e KK-së

Lidhur me këtë pikë Kryesuesi i Kuvendit z. Lulzim Rrustemi pyeti anëtarët se a ka dikush vërejtje apo plotësime në ekstraktin nga mbleldhja e 24-të e KK-së. 

Rizah Qeriqi,  unë e di se në procesverbal shkurtohen pyetjen por ka raste kur edhe e humbin kuptimin. Unë kam vërejtje në ekstrakt që pyetja e parë e imja ka qenë për mbështetje financiare ku një Drejtorit i është dhënë për 2 vite rreth 4 mijë euro dhe 
mendoj se më mirë ka qenë të u ndihmohet studenëtve. Gjithashtu kam thënë për një vit akademik e jo për një akademik. Pyetja e dytë kam thënë se jashtë bankave shkollore janë 101 nxënës të pa notuar e jo si që është konstatuar në procesverbal 53 dhe 57 nxënë të pa notuar. 

Ragip Mehmeti, unë kam vërejtje në ekstrakt me që në diskutimin tim kam thënë 3 familje rome në Janjevë kanë mbetur pa kulm mbi krye dhe kam kërkuar që të u ndihmohet dhe kjo nuk është përfshi në ekstrakt. 


Me që vërejtje tjera nuk pati Kryesuesi vuri në votim ekstraktin me vërejtjen e Rizah Qeriqit dhe Ragip Mehmetit dhe pas votimit konstatoi se Kuvendi me shumicën e votave 
Aprovoi

Ekstraktin nga mbledhja e 24-të e KK-së me vërejtjen e Rizah Qeriqit dhe 

Regip Mehmetit

Shtesë: Ekstrakti 
II
Raporti i Buxhetit dhe i shpenzimeve të Komunës së Lipjanit për vitin 2011 
Lidhur me këtë pikë Kryesuesi i Kuvendit z. Lulzim Rrustemi i dha fjalën Petrit Kelmendit Drejtor i Drejtoratit për Buxhet dhe Financa i cili përmes kinoprojektorit i njoftoi të pranishmit me të dhënat nga raporti i buxhetit dhe shpenzimeve të Komunës së Lipjanit për vitin 2011. 
Lulzim Rrustemi, Kryesues, hapi shqyrtimin. 
Sefer Tasholli, përshëndetje për Kryesuesin, Nënkryetarin dhe të gjëthë të pranishmit tjerë. Globalisht shpenzimi i buxhetit është 55% për paga dhe meditje rreth 7% mallëra dhe shpenzime dhe rreth 35% investime kapitale dhe ky trend na përcjellë qe 3 vite. 
Kam vërejtje te zvogëlimi i mjeteve është vlerë e madhe dhe është 117.000,00€ për mallëra dhe shërbime andaj është mirë që në kuadër të mundësive të bëjmë zvogëlimin te kjo kategori e shpenzimeve. 

Te shërbimet e kontraktuara janë paraqitur 112.000,00 € çka sipas mendimit tim mendoj se janë shumë. 

Te administrata thuhet shpenzimet tjera janë 48.000,00 € dhe kam kuptu se këto janë shpenzime për mirëmbajtjen e objektit ku janë paguar ish punëtorët për mirëmbajtje si dhe punëtorët e kompanisë së kontraktuar për mirëmbajtje të komunës qka do të thotë që është paguar dyfishi. 

Te shpenzimet për teknologji informative - kompjuter janë shpenzu 30.000,00€ që mendoj se janë shumë me që Komuna që nga viti 1999 është pajisur me teknologji informative-kompjuter dhe kjo shumë del sikurse komuna mos të kish blerë fare kompjuter më heret. 

Te blerjet tjera janë 124.000,00 € se këto i specifikoi Drejtori por mendoj se janë shumë. 

Te hartimi i projekteve e dimë se është kontraktuar kompania, por duhet të caktohen cilat projekte janë hartuar me që ka projekt që kushton 1.000,00 € dhe ka projekt që kushton 15.000,00 €, andaj duhet të shenohen këto projekte dhe vlera e tyre. 
Vërejtje tjetër kam që pagesat të janë të shenuara me datë se kemi pagesa shembull për shkollën e Gadimes janë bërë 3 pagesa dhe data nuk është e shenuar andaj është e pakjartë. 

Si grup parlamentar i LDK-së nuk do ta aprovojmë këtë raport të shpenzimeve me që edhe buxhetin ne nuk e kemi aprovuar me që Komuna e Lipjanit sipas Statutit të Komunës i cili është në fuqi janë të parapara 10 Drejtori kurse me buxhet 13 Drejtor. 

Petrit Kelmendi, te disa shpenzime të kontraktuara që nuk janë të parapara kodet, atëher thuhet shpenzimet tjera. 

Mevlide Shamolli, kjo pikë apo raport meriton një përshëndetje me që sipas këtij raporti realizimi i buxhetit është me 96% si tërësi. 

Te pagat dhe meditjet buxheti është realizu me 99% ndërsa te mallrat dhe sherbimet 95% kurse te sherbimet tjera publike realizimi është 99%. 

Këtij dokumenti i mungon stafi dhe është mirë që në këtë kategori të parashifet stafi në mënyrë që ne të dimë se cili është numri i punëtorëve dhe a ka vende të zbrazta. 

Te arsimi është thënë se një numri të punëtorëve nuk u janë paguar pagat. 

Te riparimi i automjeteve është thënë se janë shpenzuar 80.000,00€ dhe sipas mendimit tim kjo është shumë e madhe dhe mendoj se më mirë është që të blehet ndonjë automjet i ri se sa të riparohen këto automjete. 

Në fund kërkoj që aty ku ka mundësi duhet të zvogëlohen shpenzimet. 

Petrit Kelmendi, te planifikimi i shpenzimeve këto janë parapa me buxhet sipas kërkesave të Drejtorive dhe janë realizuar. 

Te riparimi i automjeteve ndoshta ju duket shum por nëse krahasojmë investimet që kemi pasur në projekte si dhe menaxhimin e tyre( projekteve) atëher del se edhe shuma e riparimeve te automjeteve nuk është e madhe. 

Mevlide Dulahu, kam vërejtje konkrete ku rregullimi i parqeve ka kushtuar 1.200.000,00 € dhe mendoj se janë shum dhe pyes se sa parqe janë rregullu dhe sa kanë me u rregullu. 

Te meremetimi i shtepisë së shëndetit janë shpenzuar 69.000,00 € dhe asgjë nuk është punuar aty, ndërsa thuhet që 20.000,00 € janë dhënë për ujësjellësa dhe pyes se ku janë dhënë këto mjete. 

Petrit Kelmendi, unë nuk e di ku e ke gjetë 1.200.000,00 € për parqe kjo nuk ekziston. 

Për ujësjellësa janë bërë me donatorë dhe ky buxhet është planifiku për me u shpenzu dhe është shpenzu me 96%. 

Naser Sopjani, pyeti se a ka deficit në këtë buxhet. 

Petrit Kelmendi, jo nuk ka deficit në buxhet. 
Sylejmon Reçica, unë po e shof se buxheti është shpenzu prej 88% deri në 99% nga drejtoritë kurse vetëm zyrën e Kuvendit komunal buxheti është shfrytëzu 77% a dihet se këtu kemi të bëjmë me pagesën e pagave dhe meditjeve të Kuvendit dhe Komiteteve a në anën tjetër Komitetet nuk janë paguar dhe kërkoj që në të ardhmen të paguhen Komitetet. 

Shpenzimet për udhëtime jashtë vendit janë 375 € kure meditjet për udhëtime zyrtare janë 6.500,00 € dhe këtu është një disproporcion i madh andaj kërkoj sqarim nga Drejtori për këto. 

Në faqën 7 subvencionet për teatër, kulturë dhe sport është 0€ shpenzimet dhe kjo mendoj se nuk është mirë me që duhet të investohet edhe në teatër, kulturë dhe sport . 
Për përfitues individual thuhet se janë shpenzuar shuma prej 30.000,00€ dhe është mirë që kjo shumë të shqarohet nga Drejtori. 

Petrit Kelmendi, për pagesa të Komiteteve kemi planifiku 30.000,00€ por nuk kemi pasur mundësi që ti realizojmë me që niveli qëndror ka lejuar pagesën vetëm 2 Komitete, kurse shuma prej 30.000,00€ përfitues janë përsonat e kthyer. 

Alban Asllani, përshëndes Drejtorin që ta sjellë një raport detal dhe si grup parlamentar i AKR-së e përkrahim këtë raport me që edhe buxheti është realizu 96%. 

Rizah Qeriqi, për mallëra dhe shërbime për DKA-në po figurojnë 303.000,00€ dhe duket se është një shumë mjaft e madhe dhe a ka limit të caktuar për ndarje të kësaj shume, me që gjendja në shkolla nuk është e mirë si në mirëmbajtje ashtu edhe me informatikë dhe në bazë të kësaj shume tu bazu në gjendjen e shkollave shifet se nuk është një menaxhim i mirë. 

Pastaj tha se po ipet mbështetje dikujtë për studime apo master të cilët kanë rroga të mira dhe mendoj se duhet të caktohen kriteret për ndarjen e këtyre mjeteve. 

Petrit Kelmendi, unë e di se mjetet e parapara për mirëmbajtjen e shkollave nuk mjaftojnë por këto janë mundësitë. 

Heset Sahiti, përshëndes një paraqitje të tillë të shpenzimeve të buxhetit dhe Drejtori i dha sqarimet për këto shpenzime të buxhetit dhe jemi për ti përkrah këto shpenzime me kërkesë që në të ardhmen ekzekutivi të bënë zvogëlimin e shpenzimeve si që janë: shpenzimet e karburanteve, mirëmbajtja e veturave, shpenzimet e ujit, riparimi i inventarit etj. 
Me që diskutime tjera nuk pati rreth kësaj pike Kryesuesi Lulzim Rrustemi  vuri në votim raportin e shpenzimeve dhe pas votimit konstatoi se Kuvendi me 18 vota për 9 kundër .
Aprovoi
Raportin e Buxhetit dhe i shpenzimeve të Komunës së Lipjanit për vitin 2011 dhe 

nxori këtë: 

VENDIM


MBI APROVIMIN E RAPORTIT TË SHPENZIMEVE TË KOMUNËS 

PËR VITIN 2011

Neni 1
            Aprovohet Raprti për shpenzimet e Komunës për vitin 2011 sipas kategorive ekonomike dhe fondeve burime si vijon:

·  Shpenzimet sipas kategorive ekonomike:

· Pagat dhe Mëditjet   ………………………………………..6,580,682.25 €

· Mallra dhe Shërbime……………............................................752,815.17 €

· Shpenzime Komunale ……………………………………….130,707.99 €
· Subvencione dhe transfere.........................................................88,273.05 €

· Investime kapitale………..…...............................................4,113,220.36 €

· GJITHSEJT:……………………………………………... 11,665,698.82 €
Shpenzimet sipas fondeve burimore:

· Grantet qeveritare ………………….……………………...9,874,396.55 €

· Te hyrat veta. te vitit 2011………………………………...1,280,050.48 €

· Te hyrat veta. te bar. 2010…………………………………..479,740.54 €

· Donacionet …………………………………………………...31,511.25 €

· GJITHSEJT:……………………………………………11,665,698.82 €

Neni 2

Për zbatimin e këtij Vendimi do të kujdeset Drejtorati për Buxhet dhe Financa

Neni 3

Vendimi hyn në fuqi pas miratimit dhe do të publikohet në Webfaqen e Komunës dhe në tabelën e shpalljeve të Kuvendit të Komunës.   

Shtesë: Raporti i shpenzimeve dhe Vendimi.                                                                            
III
Raporti mbi masat mobilizuese pas gjendjes emërgjente dhe të jashtëzakonshme prej datës 25. 01. 2012 deri me 14. 02. 2012. 

Lidhur me këtë pikë Kryesuesi i Kuvendit Lulzim Rrustemi i dha fjalën Haqif Drenicës Drejtor i DSHMS-së i cili në vazhcim njoftoi të pranishmit me të dhënat nga raporti 

Pastaj Kryesuesi hapi shqyrtimin. 


Sefer Tasholli, falë Zotit gjatë kësaj situate të krijuar nuk kemi pasur asnjë rastë vdekje. 

Raporti nuk ka sjellë atë që ne kemi kërkuar si që janë: shpenzimet, kontratat për mirëmbajtjen e rrugëve nga operatori sa ka punuar kontraktori dhe a e ka kryer punën për mjetet që i ka marrë ky operatorë. Unë falenderoj ato kompani që kanë ndihmuar në pastrimin e rrugëve. Pastaj tha se në raport nuk patëm shenime se sa janë ndihmuar me miell, sa me artikuj ushqimor dhe kujt i kanë shkuar këta artikuj. 


Blerim Gashi, rrethanat kanë qenë të tilla që Komuna të shpallë gjendjen e jashtëzakonshme dhe kjo situate nuk ka qenë vetëm te ne por në tërë evropën. Raporti nuk është detal por afati ka qenë i shkurtur dhe fakturat ndoshta nuk ju kanë arritë për të paraqitur raportin e plotë. 

Pastaj pyeti se a ka mjete të mjaftueshme për përmbushjen e obligimeve ndaj kompanive që kanë punuar gjatë gjendjes së jashtëzakonshme. 


Me gjithë vrejtjet që ishin në raport ne parimisht e mbështesim raportin. 


Sylejmon Reçica, unë e falenderoj Drejtorin për paraqitjen e këtij raporti dhe më intereson se sa ka qenë mekanizmi i përdorur në këtë situate dhe a ka qenë adekuat. Pastaj tha se a mjafton një kompani për kryerjen e këtyre punëve apo në të ardhmen duhet të kontraktohen më shumë kompani. Cilat kanë qenë dëmet dhe a ka mundësi Komuna të ndihmoj për dëmet e shkaktuara. 


Mevlide Dulahu, shyqyr që kemi shpëtuar dhe më vjen keq që kompanive ende ju kemi borxh. Kërkoj që në mbledhjen e ardhëshme të njoftohemi se kush është ndihmu me miell sa qenkan blerë 5.000 kg. miell. Rruga për ambulancë si dhe në qytet nuk ka qenë e pastruar si duhet. Pastaj tha se 3.500,00 € naft për Rexha Comercin mendoj se janë shumë për punën që është bërë. 


Ragip Mehmeti, në raport nuk është detajizuar puna ashtu si që ka qenë gjendja në rrugët tona. 


Te Dobraja e Madhe rruga ka qenë e mbyllur kurse për Lluga rruga kurr nuk është hapur deri sa jemi angazhuar ne me rininë dhe e kemi hapur këtë rrugë. 


Rrugët në qytetin e Lipjanit prej dates 29, 30, 31 ka qenë sikur me shkelë nëpër gurë dhe fare nuk është pastru. Unë 6 ditë nuk kam mundur me shkua në punë për shkak rrugës së mbyllur. 


Kryesisht angazhimi nuk ka qenë në nivel i 2 Departamenteve. 

Mevlide Shamolli, falenderoj Drejtorinë që i është përgjigjur kërkesës së delegatëve për paraqitjen e këtij raporti dhe kërkoj që ky raport të plotësohet me të gjitha pagesat që janë bërë lidhur me shërbimet gjatë situates emërgjente. 


Ilir Tasholli, me vetë faktin që është shpallë gjendje e jashtëzakonshme se edhe ka qenë gjendje e jashtëzakonshme për shkak të reshurave të mëdha. 


Sa i përket shpenzimeve unë mendoj se duhet të paraqiten të gjitha shpenzimet ashtu edhe si kanë qenë. Në fund falenderoj organet dhe të tjerët të cilët kanë dhënë kontributin e tyre gjatë asaj gjendje. 


Feti Krasniqi, unë mendoj se për të dhënë vlerësim për këtë raport më mirë ka qenë që ky raport të shkon në 62 vendëbanime dhe ata do ta kishin dhënë vlersimin ashtu si e kanë ndierë. Kjo situateë na ka dhënë mësim për të ardhmen në mënyrë që gjatë kontraktimit nga zyra e prokurimit për mirëmbajtjen e rrugëve të përzgjedhet kompania e cila posedon mekanizmin e duhur. 


Idriz Krasniqi, njoftoj të pranishmit se gjatë situates emergjente një kompani nga Ferizaji ka bërë rregullimin e nxemjes qëndrore në 2 shkollat dhe keto shpenzime duhet të paguhen nga fondi emërgjent në mënyrë që mos të ngarkohen shkollat.  

Haqif Drenica, u kërkuan shpenzimet përfundimtare mirëpo për momentin nuk i kemi pasur të gjitha fakturat por në raportin 6 mujor të Kryetarit do ti merrni të gjitha shpenzimet. 


Rruga Lipjan-Janjevë, Lipjan-Magurë nuk është në koopetencë të komunës por për kundër kësaj na kemi intervenu. 


Në situatën çfar ka qenë, asnjë kompani nuk ka mundësi që ti hapë të gjitha rrugët.


Sefer Tasholli, raporti si raport duhet të ket anën financiare dhe vlerën e dëmeve që janë shkaktuar gjatë gjendjes së jashtëzakonshme.


Me që diskutime tjera nuk pati Kryesuesi i Kuvendit Lulzim Rrustemi vuri në votim raportin me plotësim që në raport të përfshihet kostoja financiare dhe dëmet që janë shkaktuar gjatë gjendjes së jashtëzakonshme, dhe pas votimit konstatoi se Kuvendi me 18 vota për 7 kundër 
Aprovoi

Raportin mbi masat mobilizuese pas gjendjes emërgjente dhe të jashtëzakonshme prej datës 25. 01. 2012 deri me 14. 02. 2012 me plotësimet e lartëshenuara. 
Shtesë: Raporti 
Pasi çështje tjera nuk pati mbledhja përfundoi në ora 12,45
Ekstraktin e hartoi                                                                       Kryesuesi  i Komitetit           

     Sami  Murati                                                                                Lulzim  Rrustemi 

